
Mættar: Kristín Írene, Magnea, Sigrún Helga, Dagný, Sesselja, Ásdís, Petrea, Guðný 
Sigríður, Ingibjörg Margrét, Björg E, Ragnheiður Björk, Þuríður, Ólöf Inga, Katrín Fjóla, 
Bryndís, Jenný og Gunnhildur. 
 
Nefnd fundarins skipa: Petrea, Ragnheiður og Jenný 
 
Kristín Írene formaður setti fund og kveikti á kertum. 
 
Umræða um nýja félaga, frestast vegna fjarveru nýju kvennanna og þeirra sem buðu. 
 
Kristín Írene ræddi þingið 14.-15. maí í Hveragerði. Hún hvatti konur til að skrá sig 
þangað fyrir 22. apríl, bóka þarf gistingu sjálfar. Hún talaði líka um fund sem stjórnin sótti 
síðastliðin mánudag sem fjallaði um gildi DKG og hvernig best er að huga að öllum 
konum á fundum og gera fundinn að griðarstað allra. 
 
Eftir það gaf hún marsnefndinni orðið.  
Ragnheiður hafði orð fyrir þeim, hún bauð allar velkomnar, gaf konum færi á að snæða 
og svo yrðu Orð til umhugsunar.  

 
Boðið var upp á dásamlega smárétti, vatn og sódavatn. Eftir það var súkkulaðikaka með 
rjóma og jarðaberjum, te og kaffi. 
 
Ragnheiður fer með Orð til umhugsunar. Hún talaði um að hafa alltaf haft mikinn áhuga 
á börnum með alls kyns vanda þar sem hún var lengi kennslustjóri í VMA. Hugleiðingar 
hennar fjalla um hvernig hún og hennar systkini lærðu að lesa  þar sem helmingur þeirra 
var með læsisvanda. Fyrstu ár hennar í skóla voru henni vítiskvalir þar sem hún varð 
ekki læs fyrr en um 10-11 ára gömul. Hún var hins vegar síteiknandi og það var ekki fyrr 
en gamall frændi hennar kenndi henni að lesa í gegnum áhugahvötina - myndlistina að 
lestrarkennslan skilaði árangri. Þetta var athyglisvert og segir okkur hversu mikilvægt 
það er að vinna með börnum í gegnum áhugahvötina.  

 
Petrea segir síðan frá endurmenntunarferð kennara í Tónlistarskólanum á Akureyri til 
Tenerife í febrúar sl. Starfsfók skólans fór og skoðaði tvo áhugaverða tónlistarskóla á 
eyjunni og einn tónlistarsafn sem einnig er hótel. Að auki kynntust þau 
Karnivalstemmningu þar og fóru í hópefli. Þau voru þarna í eina viku og nutu lífs og lista 
víða um eyjuna allt frá suðri til norðurs. 
Kristín Írene færði Petreu rós að kynningu lokinni. 
 
Að fundi þakkaði Kristín Írene Jennýju fyrir heimboðið, slökkti á kertum og sleit fundi.  
 


